ԱՄՓՈՓԱԹԵՐԹ

  «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» Կառավարության որոշման նախագծի 
	1. Արդարադատության նախարարություն
	26.12.2025թ.

	
	N /27.2/59311-2025

	«Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» Հայաստանի Հանրապետության Կառավարության որոշման նախագծի 2-րդ կետում առաջարկում ենք օգտագործել հիշատակվող Կառավարության որոշման կրճատ անվանումը, ինչպես նաև լրացնել ենթաօրենսդրական նորմատիվ իրավական ակտի անհրաժեշտ վավերապայմանները։ 

Սույն դիտողությունը բխում է «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջից, համաձայն որի՝ «Հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը։»:
	Ընդունվել է
2-րդ կետը խմբագրվել է:

	2. Ֆինանսների նախարարություն
	29.12.2025թ.

	
	N 01/34-2/29197-2025

	Ձեր 16.12.2025թ. N ՊՆ/510/14966-2025 գրությամբ ներկայացված՝ «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագծի կապակցությամբ, որով առաջարկվում է անհայտ կորած զինծառայողների ընտանիքներին աջակցության տրամադրման ժամկետը երկարաձգել մինչև 2026թ. փետրվար ամիսը ներառյալ, հայտնում ենք, որ մեր իրավասությունների շրջանակներում առաջարկություններ չունենք:
Սակայն, հաշվի առնելով, որ ներկայացված որոշման նախագծով անհայտ կորած զինծառայողների ընտանիքներին սոցիալական աջակցության տրամադրումն ապահովելու համար անհրաժեշտ միջոցներն առաջարկվում է ներգրավել 2026թ. պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին՝ առաջարկում ենք նախագիծը քննարկել վերջինիս հետ և հստակեցնել անհրաժեշտ միջոցների ֆինանսավորման աղբյուրը:
	Ընդունվել է ի գիտություն

Ընդունվել է ի գիտություն



	3. Աշխատանքի և սոցիալական հարցերի նախարարություն
	24.12.2025թ.

	
	N ԱԹ/ԱԳ-2-4/38431-2025

	Ուսումնասիրելով «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ նախագիծ), ներկայացնում եմ հետևյալ դիտարկումները. 

Նախագծի ընդունման հիմնավորման 4-րդ կետի համաձայն՝ նախագծի ընդունման դեպքում աջակցության տրամադրման համար անհրաժեշտ ֆինանսական միջոցները նախատեսվում է ներգրավել 2026 թվականի պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին:

Հարկ է նշել, որ 2026 թվականի առաջին եռամսյակում ՀՀ 2026 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարությանը հատկացված միջոցներից վերաբաշխումներ կատարել հնարավոր չէ, քանի որ 2026 թվականի հունվարին հնարավոր չէ գնահատել տարվա ընթացքում կատարողական արդյունքերով  ձևավորվելիք խնայողությունները։ Ըստ այդմ, առաջարկվում է վերանայել նախագծի ընդունման հիմնավորման 4-րդ կետը և անհրաժեշտ ֆինանսական միջոցների հատկացումը նախատեսել ՀՀ 2026 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից:

Միաժամանակ, հաշվի առնելով 2025 թվականի դեկտեմբերի 15-ի Սոցիալական նախարարական կոմիտեի N ԿԱ/372-2025 արձանագրության 3-րդ կետով տրված հանձնարարականը՝ առաջարկում ենք քննարկել անհայտ կորած զինծառա​յողների ընտանիքներին սոցիալական աջակցության տրամադրման շարունա​կակա​նության ապահովման առավել երկար ժամկետ (6-ամսյա կամ 12-ամսյա) սահմանելու հնարավորության հարցը, ինչը թույլ կտա ՀՀ աշխատանքի և սոցիալական հարցերի նախարարությանը տվյալ միջոցառման գծով իրականացնելու առավել երկարաժամկետ պլանավորում, որի արդյունքում կնվազեցվի տվյալ գործառույթի վրա ներկայում ծախսվող վարչական ռեսուրսը և ժամանակը: 
	Ընդունվել է ի գիտություն

Հարցը կքննարկվի նախարարական համապատասխան կոմիտեի նիստում:
Ընդունվել է ի գիտություն
Հարցը կքննարկվի նախարարական համապատասխան կոմիտեի նիստում:


	4. Կենտրոնական բանկ
	22.12.2025թ.

	
	N 16.4-07/1144-25

	Դիտողություններ և առաջարկություններ չկան:
	Ընդունվել է ի գիտություն

